
Ed. 974. Breytingartillögur
við frv. til l. um framleiðsluráð landbúnaðarins, verðskráningu, verðmiðlun og sölu
á landbúnaðarvörum o. fl.

Frá minni hl. landbúnaðarnefndar.

1. Við 2. gr. A eftir orðinu "mjólkursölusvæði" í 7. tölulið komi: og framleiðslu-
svæði.

2. A eftir 3. gr. komi nýjar greinar, er verða 4. og 5. gr., svo hljóðandi (og breytist
greinatalan samkvæmt því):
a. (4. gr.) Framleiðsluráð skal skipta landinu i framleiðslusvæði og skipting

við það miðuð að auka framleiðslu hverrar vörutegundar þar, sem fram-
leiðslu skilyrði hennar eru bezt og markaðsaðstaða heppileg. Skulu fram-
leiðslusvæði vera þrenns konar:
1. Framleiðslusvæði neyzlumjólkur í nágrenni stærri markaðsstaða, og sé

þar eingöngu stefnt að mjólkurframleiðslu.
2. Vinnslumjólkur- og kjötframleiðslusvæði þar, sem skilyrði til mjólkur-

framleiðslu eru góð, en of langt frá markaðsstað til þess að daglega verði
send óskemmd neyzlumjólk á markað. ÞÓ er heimilt að flytja neyzlu-
mjólk til markaðsstaða frá þessum svæðum, þegar framleiðsla hinna við-
viðurkenndu neyzlumjólkursvæða getur ekki fullnægt eftirspurninni.

3. Kjötframleiðslusvæði þar, sem skilyrði til sauðfjárræktar eru bezt, og sé
þar yfirleitt ekki gert ráð fyrir framleiðslu mjólkurafurða til sölu.

b. (5. gr.) Til þess að beina framleiðslu hvers framleiðslusvæðis í þá átt, sem
gert er ráð fyrir í 4. gr., skal verðlagningu til framleiðenda hagað þannig, að
á neyzlumjólkursvæðum sé mjólkurverð hæst, en kjötverð lægst. A mjólkur-
vinnslu- og kjötframleiðslusvæðum sé mjólkurverð lægra, en kjötverð hærra,
og á kjötframleiðslusvæðum sé kjötverð hæst.

3. Við 5. gr., sem verður 7. gr. Greinin orðist svo:
Við útreikning framleiðslukostnaðar og verðlagningu á söluvðrum landbún-

aðarins á innlendum markaði skal samkvæmt ákvæðum 4. gr. byggt á verðgrund-
velli, sem fenginn er með samkomulagi milli þriggja fulltrúa, sem tilnefndir eru
af stjórn Stéttarsambands bænda, og þriggja fulltrúa frá þessum félagssamtök-
um neytenda: Alþýðusambandi íslands. Bandalagi starfsmanna ríkis og bæja
og Farmanna- og fiskimannasambandi Islands.

Nefndinni til aðstoðar eru hagstofustjóri og formaður búreikningaskrifstofu
landbúnaðarins.

Verði samkomulag með öllum nefndarmönnum, er það bindandi.
4. Við 18. gr. Greinin orðist svo:

Framleiðsluráð ákveður skipun mjólkursölusvæða og framleiðslusvæða. Að
jafnaði markar sú aðstaða framleiðslusvæði neyzlumjólkur, að daglega sé hægt
að selja til kaupstaða eða kauptúna óskernmda mjólk af öllu svæðinu, og enn
fremur, að réttmætt teljist að hætta sauðfjárrækt á viðkomandi svæði.

Nú getur neyzlumjólkursvæði ekki fullnægt mjólkurþörf viðkomandi kaup-
staðar eða kauptúns, og skal þá framleiðsluráð hlutast til um, að neyzlumjólk
verði flutt frá næsta mjólkur vinnslusvæði, eftir því sem þörf krefur. Óheimilt
er öllum mjólkurframleiðendum að selja mjólk, rjóma eða nýtt (ófryst) skyr
utan þess markaðsstaðar. er framleiðslusvæði hans tilheyrir, nema með leyfi
framleiðsluráðs.

5. Við 20. gr. Greinin falli niður.
6. Við 29. gr. Greinin orðist svo:

Til þess að greiða verðmismun vara á framleiðslusvæðum skal innheimta
verðmiðlunargjald af kindakjöti, mjólk og mjólkurvörum. Verðmiðlunargjald
kindakjöts skulu sláturleyfishafar innheimta og afhenda framleiðsluráði, en
stjórnir mjólkurbúanna af mjólk og mjólkurvörum. Framleiðsluráð ákveður
upphæð verðmiðlunargjalds og verðmismun vara á hinum ýmsu framleiðslu-
svæðum.


